
E insàs iat nau Maria tottu cuntenta:
"S'anima mia alabat su Signori
ca su Spiridu sùu tott'a una tenta
m'abruxiat e mi fai morri de amori!

Ca m'at castiau de pizzus de su monti
a mei chi seu stravaggia e serbidora:
e po cant'andat tottu s'orizzonti
de mui sa genti a cumenzà 'e cust'ora

biada m'ant a nai ca a cosas mannas
m'at 'offiu destinai s' Onnipotenti;
ca tui o Deus su poburu no ingannas

e de sa trona isciuscias su potenti:
e su miseru, puru chi dd'affannas
no lassas in poderi de sa genti.


